
BOSNA I HERCEGOVINA
FEDERACIJA BOSNE I HERCEGOVINE
SREDNJOBOSANSKI KANTON/KANTON SREDIŠNJA BOSNA
OPĆINA JAJCE
Općinski načelnik

Broj: 02-11-7-7431/26-2
Datum: 30.09.2026. godine

Na osnovu člana 70. Zakona o javnim nabavkama BiH („Službeni glasnik BiH“ broj 39/14,
59/22,50/24) i člana 110. Statuta Općine Jajce („Službene novine Općine Jajce“, broj 3/08), u
postupku javne nabavke radova koji se odnose na LOT 2: Održavanje lokalnih puteva u zimskim
uslovima za period od 15.11.2026. godine do 15.03.2027. godine, putem otvorenog postupka, čije
obavještenje o nabavci je objavljeno na portalu javnih nabavki pod brojem 1190-1-3-121-3-66/26
dana 28.08.2026. godine, Općinski načelnik donosi

O D L U K U
o poništenju LOT-a 2: Održavanje lokalnih puteva u zimskim uslovima za period od

15.11.2026. godine do 15.03.2027. godine

I
Postupak javne nabavke radova koji se odnosi na održavanje lokalnih puteva u zimskiim uslovima za
period od 15.11.2026. do 15.03.2027. godine, LOT 2: Održavanje lokalnih puteva u zimskim
uslovima za period od 15.11.2026. godine do 15.03.2027. godine, SE PONIŠTAVA.

II
Postupak se poništava u skladu sa članom 69. stav (2) tačka (d) Zakona o javnim nabavkama BiH
(„Službeni glasnik BiH“ broj 39/14, 59/22,50/24).

III
Ova odluka objavit će se na web stranici Ugovornog organa: www. opcina – jajce.ba istovremeno s
upućivanjem ponuđačima koji su učestvovali u postupku javne nabavke shodno članu 70. stav (6)
Zakona o javnim nabavkama BiH.

O b r a z l o ž e nj e

Ugovorni organ – Općina Jajce je provela postupak javne nabavke radova koji se odnose na na
državanje lokalnih puteva u zimskim uslovima za period od 15.11.2026. godine do 15.03.2027. godine,
LOT 2: Održavanje lokalnih puteva u zimskim uslovima za period od 15.11.2026. godine do
15.03.2027. godine, putem otvorenog postupka, čije obavještenje o nabavci je objavljeno na portalu
javnih nabavki pod brojem 1190-1-3-121-3-66/26 dana 28.08.2026. godine.
U predmetnom postupku javne nabavke Rješenjem općinskog načelnika broj 02-11-7-7431/26 od
12.08.2026. godine imenovana je Komisija za javne nabavke.

Komisija za javnu nabavku je ugovornom organu dostavila Zapisnik o ocjeni ponuda uz preporuku o
poništenju LOT-a 2 broj 02-11-7-7431/26-1 od 30.09.2026. godine.

U postupku je utvrđeno da je Komisija za javnu nabavku blagovremeno i pravilno izvršila otvaranje
ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno
da su blagovremeno zaprimljene dvije (2) ponude i to ponude privrednih društava:

1. MUKIĆ KOMERC d.o.o. Jajce
2. STRUKTURA d.o.o. Jajce

Ocjenom zaprimljene ponude ponuđača MUKIĆ KOMERC d.o.o. Jajce , komisija je utvrdila da je
pristigla ponuda neprihvatljiva jer nije podnešena u skladu sa zahtjevima iz tenderske dokumentacije.
Naime, tačkom 15. tenderske dokumentacije – tehnička i profesionalna sposobnost, ugovorni organ je
zahtijvao uspješno iskustvo u realizaciji jednog ili više ugovora, čija zbirna vrijednost iznosi
minimalno procijenjenoj vrijednosti LOT-a bez PDV-a za koji ponuđač dostavlja ponudu.
Uvidom u ponudu ponuđača „MUKIĆ KOMERC“ d.o.o. Jajce, komisija je konstatovala da je
ponuđač na strani 23. Ponude dostavio potvrdu o uspješnoj realizaciji ugovora izdatu od strane
Općine Jajce čija vrijednost iznosi 144.786,00 KM bez PDV-a (procjena vrijednosti za LOT 2 iznosi
160.000,00 KM bez PDV-a). Kako je ponuđač dostavio ponude za oba lota, a ugovorni organ je u
tenderskoj dokumentaciji tražio uspješno iskustvo u realizaciji ugovora u vrijedlosti LOT-a za koji
ponuđač daje ponudu, stoga je komisija ponudu ponuđača „MUKIĆ KOMERC“ d.o.o. Jajce odbacila
kao neprihvatljivu.
Ocjenom zaprimljene ponude ponuđača STRUKTURA d.o.o. Jajce , komisija je utvrdila da je
pristigla ponuda neprihvatljiva jer nije podnešena u skladu sa zahtjevima iz tenderske dokumentacije.
Naime, tačkom 15. tenderske dokumentacije – tehnička i profesionalna sposobnost, ugovorni organ je
zahtijvao uspješno iskustvo u realizaciji jednog ili više ugovora, čija zbirna vrijednost iznosi
minimalno procijenjenoj vrijednosti LOT-a bez PDV-a za koji ponuđač dostavlja ponudu.
Uvidom u ponudu ponuđača „STRUKTURA“ d.o.o. Jajce, Komisija je uočila da je ponuđač prilikom
dokazivanja tehničke i profesionalne sposobnosti u skladu sa tačkom 15 tenderske dokumentacije,
dostavio potvrde o uredno izvršenim ugovorima izdate od strane Kantonalne direkcije za puteve
SBK/Kantonalno ravnateljstvo za ceste KSB (ukupno četiri potvrde) koje se odnose na izvođenje
radova održavanja (redovnog i zimskog) i jedna potvrda o radovima na poslovima zimskog
održavanja izdatu od strane Općine Dobretići.
Potvrde sadrže sve zakonom propisane elemente, međutim, da bi ugovorno tijelo utvrdilo činjenično
stanje, potrebno je da se razjasni koja je tačna vrijednost izvedenih radova budući da se ugovori iz
potvrde odnosi na održavanje puteva (redovnog i zimskog), a predmet ove nabavke su radovi na
održavanju puteva u zimskim uslovima.
Da bi komisija mogla izvesti pravilan zaključak, otkloniti svaku sumnju i ocijeniti da li je ponuda
dostavljena u skladu sa postavljenim uslovom u tenderskoj dokumentaciji, pozvala je ponuđača
„STRUKTURA“ d.o.o. Jajce da u skladu sa članom 68. stav (3) Zakona o javnim nabavkama, u roku
od tri dana po prijemu akta, pismeno pojasni dostavljenu referencu. Također, komisija je uputila i
dopis Kantonalnoj direkciji za puteve SBK/Kantonalnom ravnateljstvu za ceste KSB radi pojašnjenja
dostavljenih potvrda. Kantonalna direkcija za puteve SBK/Kantonalno ravnateljstvo za ceste je svojim
aktom broj 01-23-392/26-1 od 25.09.2026. godine detaljno obrazložio koji od navedenih ugovora se
odnosni na redovno a koji na zimsko održavanje.
U ostavljenom roku ponuđač „STRUKTURA“ d.o.o. Jajce nije dostavilo pojašnjenje dostavljene
reference.
Uvidom u dostavljeno pojašnjenje izdavaoca potvrde, Komisija je utvrdila da zbirna vrijednost
ugovora koji se odnose isključivo na zimsko održavanje puteva iznosi 148.286,79 KM bez PDV-a.
Kad se ovom zbiru doda i potvrda Općine Dobretići u iznosu od 11.100,00 KM bez PDV-a
sveukupno radovi na zimskom održavanju puteva iznose 159. 896,79 KM bez PDV-a (procjenjena
vrijednost radova za LOT 2 iznosi 160.000,00 KM bez PDV-a).
Slijedom navedenog, ponuda ponuđača „STRUKTURA“ d.o.o. Jajce odbacuje se kao neprihvatljiva.

POUKA O PRAVNOM LIJEKU:
POUKA O PRAVNOM LIJEKU:
Protiv ove odluke može se izjaviti žalba Uredu za razmatranje žalbi BiH putem ugovornog organa u
pisanoj formi direktno ili preporučenom poštanskom pošiljkom u roku od 10 (deset) dana od dana
prijema Odluke.

Dostaviti: Općinski načelnik
- Ponuđačima Edin Hozan
- Službenik za informisanje
- a/a


